Bord na Gaidhlig
Gearr-chunntas Coinneamh a’ Bhuird
Nos/Rum, Taigh a’ Ghlinne Mhoir, Inbhir Nis
14&15/06/17 14:00-17:00

Buill A’ Frithealadh:
Ailean Domhnallach (Cathraiche) (AD) Shona Niclllinnein (Ceannard) (SN1)
Domhnall MacLeoid (DML) Daibhidh Boag (DB)
Domhnall MacSuain (DMS) Mona Wilson (MW)
Johan Nic a’ Ghobhainn (ING) Graham Nisbet (GN)
Seumas Whannel (15/06 A-MHAIN) (Jw) Dughlas Ansdell (DA)
Jennifer Gilmour (JG) Cairistiona Stiubhart
Fiona Dunn (FD) (Gearr-chunntas)
Mairi Anna NicUalraig (MAK)
Ailean Caimbeul (AC)
Mairi NicAonghais (MNA)
Joy Dunlop (KID)
1) | MAOINEACHADH RIAGHALTAS NA H-ALBA
Chuir an Cathraiche failte air a h-uile neach don Choinneimh. Rinn DA aithris don Bhord air
eachdraidh maoineachaidh Riaghaltas na h-Alba airson na Gaidhlig.
2) | CUISEAN TOISEACHAIDH
Leisgeulan
Chaidh leisgeul a chlaradh airson JW airson an-diugh 14/06, bidh e an lathair a-maireach 15/06.
A’ Nochdadh Com-pairt
DML, DMS, MNA -4 Paipear 2 - CNES
MAK-6 Paipear 7 — BBC/MG ALBA
AD-6 Paipear 7 — BBC/MG ALBA
Gearr-chunntas
Chaidh gabhail ri gearr-chunntas na coinneimh mu dheireadh a chaidh a chumail air 8/3/17
Cuisean a thog ceann
Dh’ innis an Ceannard gun robh AMF a’ feitheamh ri beachdan/molaidhean bho na Buill Ura mu
bhith a’ cumail choinneamhan gu Poblach, nuair a bhiodh sin aige dh’ullaicheadh e paipear
fiosrachaidh dhan Bhord.
3) | IONMHAS
Thainig GN a-steach dhan choinneimh
Bhruidhinn GN mun aithisg seo agus thug e gearr-iomradh air suidheachadh an ionmhais thuige seo. Mhinich
e do na Buill, bho seo air adhart, nach biodh airgead ga ghluasad eadar buidseatan gus clisean a
chothromachadh mar a b’ abhaist a bhith a’ tachairt.
Thuirt e gum biodh seo a’ ciallachadh gum biodh na buidseatan a’ sealltainn na fior chosgaisean agus a’ toirt
dealbh nas soilleire do na Buill air na roghainnean a bha mun coinneimh.
Thug na Buill fa-near don fhiosrachadh.
Dh’ fhag GN a’ Choinneamh
4) | TABHARTASAN
PT1 Comhairle na Gaidhealtachd
Thug DB gearr-iomradh air an iarrtas seo. Bha Comhairle na Gaidhealtachd am beachd taic a




bharrachd a chumail ri buidhnean 0-3 ann an sgirean Inbhir Nis is Inbhir Narann le bhith a’ fastadh
oifigear trath-bhliadhnaichean. Bha BnG a’ moladh taic luach £50,000, £10k nas isle na chaidh
iarraidh. Thogadh ceist an robh cinnt gum biodh e comasach don Chomhairle an obair a
choileanadh leis an ire airgid a bhith nas isle na chaidh iarraidh. An deidh beagan deasbaid dh’
aontaich na Buill ris an taic £50k ann am prionnsapal ach chaidh iarraidh air DB conaltradh leis a’
Chombhairle gus aonta coileanaidh fhaighinn.

PT2 Combhairle nan Eilean Siar (Dh’ fhag DMS,DML & MNA a’ choinneimh)

Bha Combhairle nan Eilean Siar air an tagradh seo a chur a-steach gus clasaichean ionnsachaidh do
dh’ inbhich a ruith air feadh nan Eilean Siar. Bhathas a’ moladh £40k dhan phroiseact.
Dh’ aontaich na Buill ris a’ mholadh ann am prionnsapal ach dh’ iarr iad fianais air dé cho
soirbheachail is a bha na clasaichean air a bhith thuige seo. Dh’ iarr iad fios mu na h-aireamhan a
bha a’ cur crioch air na clasaichean agus de cho comasach ’s a bha iad sa chanan.

(Thill DMS,DML & MNA gun choinneimh)

5)

RIAGHLADH CORPORRA

PT3 - Aonta Mail

Aig Coinneamh Poileasaidh is Coileanaidh chaidh beachdachadh air a’ phaipear seo, far an robhas ag iarraidh
air Buill taghadh bho tri roghainnean gus fuasgladh fhaighinn air an t-suidheachadh mu choinneimh aonta mail
agus bha iadsan a’ moladh an darna roghainn don Bhord.

Thug an Ceannard cul-fhiosrachadh do na Buill air an t-suidheachadh le mal oifis Ghlaschu. Bha an t-aonta
mail air tighinn gu crich san t-Sultain 2016 agus bhon am sin bhathas a’ paigheadh mal bho mhios gu mios.
Bha an Riaghaltas air fios a’ thoirt do BhnG gun robh aiteachan saor an togalach an Optima air

an aon lar ri Foghlam Alba. Cha bhiodh ri phaigheadh ach cosgaisean riuth a-mhain, agus ’s e suidheachadh
air leth goireasach a bhiodh ann —togalach le luchd-téarainteachd an lathair agus ionad-failte, cothrom a bhith
ag obair dluth ri Foghlam Alba, aite far am b’ urrainn coinneamhan an cumail agus cafaidh far am faighear
biadh teth is fuar.

Dh’ aontaich na Buill gabhail ris Am moladh gun teid luchd-obrach a’ Bhuird dhan Optima agus gun
teid comhraidhean a chumail leis na buidhnean eile anns An Leanag air cleachdaidhean eile a dh’
fhaodadh a bhith ann ré uine.

PT4 - Structaran Riaghlaidh

Thug an Ceannard fios do na Buill mun aithisg rannsachaidh a rinneadh le Jan Polley air ro-innleachd
riaghlaidh a’ Bhuird. Bha an aithisg a’ moladh 3 Comataidhean a steidheachadh

- Comataidh Sgrudaidh is Rianachd Chunnartan, Comataidh lonnsachaidh, Comataidh Cleachdadh
na Gaidhlig -
agus Buidheann-obrach (gearr-uine) a bhiodh a’ brosnachadh na Gaidhlig.
Rinneadh beagan deasbaid air na molaidhean agus chaidh aontachadh gum biodh e iomchaidh
Buidheann-obrach a stéidheachadh a bhiodh a’ coimhead ris na molaidhean seo a chur an gniomh.

Diaradaoin 15/06/17

Tha JW an lathair aig a’ choinneimh

PT5 - Rianachd Chunnartan

Bhruidhinn an Ceannard air a’ phaipear seo agus rinneadh beagan deasbaid air a’ chlar. Chaidh
aontachadh ris na leanas:

» Cunnartan aig aireamhan 11 & 12 a bha a’ bualadh air foghlam ath-sgriobhadh gus a bhith a’
gabhail a-steach gainnead thidsearan, stitiireadh reachdail agus atharraichean sa
churraicealam

> Aireamh 6 a’ lughdachadh bho 25 gu 20. Chaidh structar luchd-obrach atharrachadh bho
chionn ghoirid is tha fastadh a’ dol air adhart airson dreuchdan a bha ban. Chan eil an
cunnart cho mor a-nise.

» Aireamh 1 ardachadh a réir’s na bhios anns an Sgrudadh air Cosg




A’ Chomataidh Poileasaidh is Coileanaidh

Thug MNA aithris labhairteach air na cuspairean air an deach beachdachadh aig a’ Chomataidh
Phoileasaidh is Coileanaidh. Thog i gun robh iad air beachdachadh air na h-ealain agus gun robh iad
a’ moladh buidheann-obrach gear-uine a steidheachadh a bhiodh a’ coimhead nas mionaidiche ris a’
cheangal a bha eadar am Bord agus Alba Chruthachail agus ag aontachadh air an t-slighe air adhart
dha na h-ealain.

Thug na Buill fa-near don fhiosrachadh.

6)

PLANA CANAIN NAISEANTA GAIDHLIG

Thug an Ceannard agus DB cul-fhiosrachadh do na Buill air mar a chaidh leis a’ Cho-
Chombhairleachadh air a’ Phlana.

Dh’ inns DB gum bi gach freagairt air fhoillseachadh — ma tha cead ann bhon neach-sgriobhaidh — air
an larach-lin.

Ruith an Ceannard tro na h-atharraichean a chaidh a mholadh bhon choinneimh sa Cheitean agus
rinn na Buill molaidhean eile a thaobh briathrachais agus doigh-sgriobhaidh. Chaidh iarraidh
cuideachd, ma bha atharraichean sam bith eile aig na Buill, an cur chun Cheannard air post dealain
taobh a-staigh seachdain.

Theid am Plana a-nise ath-sgriobhadh a’ gabhail a-steach molaidhean is beachdan nam Ball agus
theid a chur air adhart chun a’ Mhinisteir aig deireadh na mios. Theid Plana Gniomh ullachadh
cuideachd a bhios a’ mineachadh mar a theid amasan a’ Phlana a chur an gniomh.

Ma thig aonta bhon Mhinistear ann an am tha duil am Plana fhoillseachadh aig a’ Mhod an Loch
Abar san Damhair.

PT7 - BBC ALBA

Dh’ fhag AMD,MAK a’ choinneamh
Ghabh MNA a’ chathair fhad ‘s a bha an cuspair seo ga dheasbad.
Dh’ innis an Ceannard gun robh i a’ sireadh bheachdan bho na Buill air mar as fhearr taic a chumail ri
MG Alba an déidh dhaibh failligeadh airgead a bharrachd fhaighinn gus programan ura a chraoladh.
Thuirt i gun robh i air sgriobhadh gu Ofcom, BBc Scotland is MG Alba a’ sireadh bheachdan air a
bhuaidh a bheireadh an taic-airgid ur is an sianal Ur aig BBC Scotland air MG Alba agus bha i air fios
fhaighinn air ais bho Ofcom gun robh iad a’ cumail co-chomhairleachaidh an-drasta air ire seirbheis a
BhBC agus gun robh cothrom ann freagairt a chur a-steach thuca.
Chumar deasbad air an t-suidheachadh seo agus dh’ aontaichear freagairt a chur a-steach, a’ gabhail
a-steach nam puingean a leanas:

» Cion co-ionannachd le S4c
» Cion cuota uairean craolaidh
> Gur e Craoladair Seirbheisean Poblach a bha annta (Public Service Broadcaster)

Dh’ iarradh cuideachd iomradh a thoirt air an luach a tha ga chur air an airgead a thathas a’ faighinn
mar-tha agus an diofar a tha e a’ deanamh do choimhearsnachdan agus an cron a bhiodh e
déanamh nam bitheamaid ga chall. Chaidh innse gum biodh an Ceannard agus MNA a’
coinneachadh ri Ofcom air 21mh den mhios. Dh’ iarr na Buill dreach-fhreagairt a sgaoileadh gu na
buidhnean Gaidhlig eile gus am biodh iadsan cuideachd a’ cur freagairt chun a’ cho-
chomhairleachaidh.

AMD & MAK a’ tilleadh don Choinneamh

7)

LEASACHADH NA GAIDHLIG

Planaichean Gaidhig

PT1 - Comhairle Mhoireibh




Dh’ innis DB gur e Plana fior mhath a bha seo agus gu h-araid gun robh a’ Chombhairle for-
ghniomhach a thaobh Foghlaim. Bhiodh foillseachadh a’ Phlana na bhrosnachadh dhan sgire agus
bhiodh fios aig daoine air na bha a’ tachairt gu h-ionadail.

Ghabh na Buill ris @’ Phlana.

PT2 — Comhairle Siorrachd Rinn Friu an Ear

Thuirt DB gun robh am Plana seo aig ire cho math is bhathar an duil fhaighinn agus bha e ga
mholadh don Bhord ach bha ceist ann a thaobh proiseis mu choinneimh Stitireadh Reachdail air
Foghlam fosgailte an-drasta is mar sin cha bhiodh e iomchaidh aonta a chur ris aig an am seo.
Ghabh na Buill ris a’ mholadh feitheamh gus am bi a’ cheist nas soilleire agus am Plana a thilleadh
thuca nuair a bhios sin deante.

Amasan Ard-ire

PT1 Leabharlann Naiseanta na h-Alba

Chaidh bruidhinn air a’ bhuidhinn seo agus aontachadh gun robh iad a’ deanamh torr a thaobh na
Gaidhlig agus gum bu choir gach taic a thoirt dhaibh.

Ghabh na Buill ris na amasan ard-ire.

PT2 Comhairle Baile Ghlaschu

Ghabh na Buill ris na amasan ard-ire airson Comhairle Baile Ghlaschu mar a bha iad sgriobhte.

DML/FD/JW a’ fagail na Coinneimh

8) | CUISEAN CONALTRAIDH

Ceannard

Dh’ inns an Ceannard gun robh BnG air iarraidh gum biodh pios rannsachaidh air a dhéanamh a
bhiodh a’ coimhead air mar a bha na meadhanan a’ deiligeadh ris a’ Ghaidhlig, an droch chliti a bha
ga chosnadh agus ciamar a b’ fhearr a dheigheadh a laimhseachadh. Bha beachdan mun phaipear
air iarraidh bho na Buill. An déidh beagan deasbaid chaidh aontachadh gum biodh ceumannan
gniomh gan cur chun na bhuidhne-obrach airson an toirt air adhart.

9 | CEANN-LATHA NA H-ATH CHOINNEIMH

Cumar an ath Choinneamh air 20 & 21 Sultain sa Ghearasdan.

Ailean Domhnallach (Cathraiche) Ceann-latha






